
Tinan rua-nulu resin-rua liu ba iha Loron 30 fulan Agustu tinan 1999, Povu 

Timor-Leste hamrik ho aten brani desidi Timor-Leste nia Libertasaun no 

Independensia. Loron ida ne’e  determinante ba Rezistensai tomak, nudar 

loron demokrasia no direitos humanos ba Timor-Leste, no nudar loron 

vitoria politika ba Timor-Leste. Povu Timor-Leste sakrifika-an dalan ida 

tan iha loron desizaun final ba nia futuru.  

Tinan ida ne’e ita labele celebra Loron importante ida ne’e ho atividades 

festivu tanba ita hasoru dadaun hela pandemia Covid-19. Maibe, 

sidadaun ida-idak kontinua refleta nafatin loron ida ne’e nia sentidu no 

nia valores ba Timor-Leste agora no iha futuru, iha ida-idak nia fatin.   

Ita nia homenagem ba sira hotu nebe mate antes, depois no iha Loron 

Referendum ne’e, atu sira nia klamar hetan fatin Hakmatek iha Lalehan 

no tulun Povu tomak moris saudavel, hakmatek no prosperu nafatin.  

Hau nia Parabens ba Povu tomak, kuidadu ida-idak nia saude, kuidadu 

ema seluk nia saude, salva ita nia nasaun.   

 


